
КОГА ДА ПОЧНЕМЕ СО АКТИВНОСТИТЕ ВО 
ВРСКА СО ОДГЛЕДУВАЊЕ НА МАТИЦИ

Со почетокот на цветањето на ливадата во околината
на пчеларникот, отпочнуваме со активности околу
одгледување на матици. Целта ни е да формираме
нуклеуси, односно оплодници во кои ќе ги пресадиме
зрелите матичњаци. Оваа активност треба да ја
планираме за тој период од две причини:
 Прво, многу е важно помошните семејства додека се

многу силни да ја искористат ливадата и во такви
услови да соберат ливадски мед, а новосоздадените
нуклеуси да ги изградат рамките со сотни основи.

 Второ, важно е по формирањето на нуклеусите
ливадата обилно да меди уште десетина дена за да
има поволни услови матицата да се изведе, да се
оплоди и да пронесе.



Всушност, најкритичниот период за животот
на нуклеусот е од неговото формирање до
изведување на новата матица. Ако ова се
случува во беспашен период многу тешко ќе
успееме да ги зачуваме нуклеусите од грабеж.
Веднаш по изведувањето на новата матица
состојбата во нуклеусот се нормализира во
смисла на организирање на пчелите во поделба
на работните обврски, се појавуваат пчелите
стражари кои успешно го чуваат нуклеусот.
Покасно, за време на втората или третата тура
на пресадување матичњаци нема да има
проблеми од таков карактер бидејќи иако
нуклеусите се со мал број на пчели, ги има од
сите возрасти и се потполно организирани за
нормален живот.



ИЗБОР НА СЕМЕЈСТВО РОДОНАЧЕЛНИК

Родоначелничко семејство е она чија матица ќе ги
даде јајцата од кои ќе се изведат идните матици.
Матицата родоначелник мора да биде со одличен
квалитет во однос на сите особини, а тоа се:
 количина на легло и пчели,
 ројливост,
 одбранбено однесување,
 хигиенско однесување,
 заразеноста со вароа и
 медопродуктивност.



Кандидатките за 
родоначелник ги 
одбираме во претходната 
година, односно ги 
следиме постојано и ги 
запишуваме оценките за 
сите особини. Ги бираме 
матиците со најголема 
вредност по наведените
особини, но при тоа 
следиме и каква е 
компактноста и изгледот 
на леглото, распоредот и 
покриеноста на рамките 
со пчели како и
присуството на болести 
на пчелите и леглото.



Родоначелничкото 
семејство, односно 
неговата матица мора 
да ги има сите 
позитивни особини. 
После сите наведени 
следења и тестирања 
ќе се определиме за 
две или три семејства. 
Едно ќе искористиме 
за производство на 
матиците а останатите 
две ќе бидат резервни 
ако поради било каква 
причина имаме 
потреба од нив.



ИЗБЕГНУВАЊЕ НА МОЖНОСТА ОД
СПАРУВАЊЕ НА МАТИЦИТЕ СО 
ТРУТОВИ ОД БЛИСКО СРОДСТВО

При одгледување на поголем број матици, кога во 
период од неколку години се користат матици од 
истиот пчеларник се зголемува веројатноста да дојде 
до спарување на матиците со трутови кои им се во 
блиско сродство. Резутатот од такво спарување 
доведува до дегенерација на потомството. Ќе се 
изведуваат пчели со слаба продуктивност, со слаба 
виталност, ќе бидат подложни на болести, ќе бидат со 
краток животен век, нема да имаат доволно брз 
развој во пролет што ќе допринесе за слаби резутати 
во собирањето на пчелните производи. 
Таквите матици ги полагаат јајцата прескокнувајќи 
некои од ќелиите што доведува до таканареченото 
„шарено легло“. Бидејќи оваа појава е негативна и 
штетна во пчеларството мораме да водиме сметка и 
да не дозволиме тоа да му се случи на пчелното 
семејство.



Тоа можеме да го постигнеме на повеќе начини и тоа:
 Ако за родоначелник користиме матици изведени во нашиот

пчеларник тогаш оплодњаците со матичњаците или
неоплодените матици мораме да ги преместиме на најмалку
10 км оддалеченост од матичниот пчеларник. Тука треба да
останат се додека младите матици не се спарат односно да
почнат да несат јајца.

 За да го избегнеме поставувањето на оплодњаците на друга
локација која е оддалечена 10 км што претставува
дополнителен трошок и работа, можеме уште од претходната
година да набавиме оплодени матици од познати пчелари
кои ќе ги тестираме во нашиот пчеларник и таа матица која
ќе ги задоволи нашите критериуми согласно горенаведените
особини ќе ја земеме за матица родоначелник. Пчеларникот
од кој ќе ја земеме таа матица мора да биде најмалку 10 км
оддалечен од нашиот. Најдобро е во претходната година со
познат пчелар да размениме по 10 најквалитетни матици
или да имаме најмалку уште еден сопствен пчеларник
оддалечен од матичниот најмалку 10 км. Овие матици треба
посебно да ги обележиме и тестираме во претходната година
на погоре опишаниот начин.



ПРЕДНОСТИ ОД КОРИСТЕЊЕТО НА 
ЈЕНТЕРОВИОТ АПАРАТ

Изумот на Карл Јентер претставува огромен
придонес во развојот на технологијата за
одгледување на квалитетни матици, а со самото
тоа и развојот на пчеларството воопшто.
АПИМОНДИЈА - светскиот конгрес за
пчеларство, го наградил Карл Јентер со златен
медал за овој изум.
Суштината на Јентеровиот апарат е во
примената на работнички и матични ќелии со
подвижно дно, кое дно и за двете ќелии е
заедничко. Со тоа се елиминира макотрпната,
ризична и деликатна работа со пресадувањето на
ларвите со помош на разни помагала, игли,
пинцети и др.



Со помош на овој апарат, многу едноставно ги пресадуваме ларвите
во најран стадиум со присутниот матичен млеч околу нив во кој
пливаат, без никаков ризик да ја допреме односно повредиме
ларвата. Ние всушност го преместуваме комплетното дно на
основата на матичнакот. Со тоа исполнуваме два значајни услови
кои вијаат на приемот на пресадените ларви, односно, во крајна
линија на квалитетот на идните матици. Ние всушност го
преместуваме комплетното дно на работничката ќелија во основата
на матичњакот.



 Првиот услов е пресадувањето да се изврши во
најраниот стадиум на ларвите, односно штотуку
изведени од јајцата. Со тоа овозможуваме на
пресадените ларви сега веке матични ларви, од самиот
почеток на развојот да бидат негувани од пчелите, кои
веднаш почнуваат да ги хранат со голема количина на
квалитетен матичен млеч.

 Вториот услов е елиминирање на можноста за
допирање односно несвесно повредување на ларвите,
што негативно би се одразило на приемот односно
покасно на квалитетот на изведените матици.

Матицата ќе го залегне апаратот со покрупни јајца од
обично, што позитивно ќе влијае на големината, односно
на квалитетот на идните матици. Тоа се постигнува така
што матицата откако ја затвараме во јентеровиот апарат
кратко време се воздржува од несење јајца, додека да се
адаптира на новата средина. Тоа воздржување позитивно
делува на дозревањето и големината на јајцата која
матицата ќе ги положи во наредниот период.



 Предност на апаратот е во тоа што сите ларви кои ги
пресадуваме практично се со иста старост. Разликата
помеѓу најстарите и најмладите ларви се само неколку
часа. Благодарение на овој факт, пресадувањето на
ларвите го вршиме во најповолниот момент, а
пресадувањето на матичњаците го вршиме кога се
потполно зрели, четрнаесетиот или петнаесетиот ден,
пред да се изведат од матичњакот, што ќе има позитивно
влијание врз процентот на успешно изведени матици.
Ова е уште еден важен услов за добивање на квалитетни
матици. Бидејќи матичњаците се со иста старост не
постои можност да не изненади некоја порано изведена
матица и да ги уништи останатите матичаци.

 Друга предност на апаратот е тоа што основите на
матичњаците по пресадувањето на ларвите едноставно
се зацврстуваат во избушените летви на рамките. Сите
делови на апаратот при правилно ракување имаат
неограничен век на траење, односно неограничен број на
циклуси на користење.



ОПИС НА ЈЕНТЕРОВИОТ АПАРАТ

Целиот апарат е направен од
специјална пластика со висок
квалитет и со голема прецизност.
Димензиите на апаратот се
120х120х36 мм и може да се
вградува во сите типови на
рамки (ЛР, ДБ, Фарар и др.)
Телото на апаратот со помош на
двата држачи се прицврстува од
долната страна на сотоношата.
Предната страна на телото на
апаратот е изработена во облик
на сотна основа со почетоци на
работнички ќелии кои ги има
370 броја.



 Секоја втора ќелија вертикално и хоризонтално е со
пробушено, односно подвижно дно. Вакви ќелии на
предната плоча има 110 броја. Отворите на дното на
ќелиите се со димензии 4 mm. тие се затвараат со
чепови со иста димензија кои во ќелиите се
поставуваат од задната страна на апаратот.

 Тие чепови претставуваат подвижно дно и при
пресадувањето на ларвите се преместуваат од
работничките ќелии на апаратот во дното на
пластичните основи на матичњакот носејќи ја на
себе и ларвата со целокупниот млеч во кој плива



 На предната страна на апаратот, на пластичната
основа, се наоѓа подвижна пластична решетка
која претставува надградба на работничките
ќелии со висина 3 mm.

 Над чеповите 
се поставува 
пластичниот поклопец. 



 Со апаратот се испорачуваат 100 чепа – подвижно дно на ќелиите,
100 матични основи, 40 носачи на матичњаци, како и пластично
стапче со кое си помагаме при пресадувањето на ларвите и
матичњаците. Покрај наведеното потребно е да набавиме лупа и
медицинска пинцета.

За зацврстување на основата на матичњакот во кои се пресадени
ларвите користиме празна рамка во која се вградени две
хоризонтални летви со дебелина 10mm. На нив се избушени отвори
со димензии 9mm. Избушените летви се оддалечени од сотоношата
25mm, а за страничните летви на рамката се прцврстени со по еден
клинец, како би можеле да ги вртиме во тек на работата. На секоја
летва има по 20 отвора, што значи на една рамка, на двете летви
може да сместиме вкупно 40 матични основи. Под долната летва на
растојание од 55mm вградуваме уште една сотоноша. На неа
прицврстуваме восочна трака со ширина 10 mm на која пчелите ќе
градат саќе. На тој начин целата рамка ќе изгледа поприродно, а
пчелите нема да прават мостови помеѓу матичњаците. За работа со
еден јентеров апарат треба да имаме две вакви рамки.





ПРИПРЕМА НА АПАРАТОТ ЗА УПОТРЕБА 

 Пред првото користење на новиот апарат треба да ги
овосочиме пластичните матични основи. Оваа не е
задолжително но е препорачливо и ако тоа го направиме
ќе имаме поголем успех при работата со апаратот. Како
ќе го направиме тоа? Во помал сад ќе растопиме чист
восок, со пинцета го фаќаме матичњакот за поширокиот
раб, а не во зоната на ларвата, го натопуваме со растопен
восок и веднаш со брзо тресење ја чистиме матичната
основа од вишокот за да остане само тенок слој.

 На овој начин постигнуваме многу поголема природност
на вештачките матични основи па кога во неа ќе ја
пресадиме ларвата пчелите веднаш ќе ја прифатат, ќе ја
негуваат и ќе ја надоградуваат матичната основа. Кога
ќе треба повторно да го користиме апаратот од матичните
основи го кинеме надградениот дел а од внатрешниот дел
ја вадиме тенката кошулица од изведената матица и
остатоците од млечот.



 Внатрешноста на матичната основа никако не
треба да се чисти со нож или остар предмет
бидејќи лесно може да се оштети. Во помал сад
загреваме вода на 70-80 степена целзиусови и
со помош на пинцетата матичната основа
неколку пати ја потопуваме во водата и ги
переме остатоците од восок, од кошулицата и од
млечот. Кога ќе се исушат матичните основи
повторно треба да ги овосочиме по веќе
опишаниот начин. Со перењето во врела вода и
овосочувањето воедно вршиме и дезинфекција
на матичните основи.



РАБОТА СО ЈЕНТЕРОВИОТ АПАРАТ 
Еден од условите за успех при одгледувањето на
матици а со самото тоа и при работата со Јентеровиот
апарат е обавувањето на одредени работи во многу
прецизни временски термини и во однос на денови и
во однос на часови. Овој услов лесно ќе го
испочитуваме ако сите обврски ги извршиме според
календарот на конкретните активности при
одгледувањето на матиците, табел бр.1. Кога
планираниот почеток на работата, односно денот А го
поврземе со нареден датум кој одговара, ќе добиеме
календар односно датум на сите наредни активности и
спрема тоа ќе го планираме своето време.
Напомена: Не смееме да си дозволиме да одредени
активности не ги извршиме во одредените термини.



дата
ред.бр.на 

денот
Час Планирана активност Забелешка

19.04.19 А 18

Апаратот без поклопец се става во 
средина на пчелно семејство за да се 
адаптира пчелното семејство на него и 
да го прифати

20.04.19 0 17

Ја наоѓаме матицата родоначалник, ја 
затвораме во ЈА и го поставуваме во 
средина на пчелното семејство за да 
положи јајца во него

21.04.19 1 08 и 
12

Во 08 часот правиме контрола на 
снесени јајца во ЈА. Доколу има снесено 
јајца го враќаме апаратот во средина на 
сандакот. Следната контрола е во 12 
часот и ако повторно видиме јајца, ја 
ослободуваме матицата, предниот 
поклопец го вадиме а ЈА го враќаме 
назад.

23.04.19 3 16

Формираме две одгледувачки семејства 
со млади пчели без отворено легло а во 
средина вадиме една рамка на чие место 
во празниот простор треба да биде полно 
со млади пчели

24.04.19 4 8

Ги пресадуваме ларвите од ЈА на 
матичните решетки, го поставуваме ЈА 
во празниот простор, прихрануваме со 
медовина и поленова погача



25.04.19 5
Од 5-ти до 8-ми ден во одгледувачките 
семејства треба постојано да има медовина во 
хранилките

26.04.19 6

27.04.19 7

28.04.19 8 18
Го контролираме бројот на изградени 
матичнаци заради планирање на бројот на 
нуклеусите

04.05.19 13 9

Формираме нуклеуси со 1 рамка со восочна 
основа, 1 рамка со мед и полен и една рамка со 
отворено легло.Овие рамки ги обезбедуваме од 
помошните семејства

05.05.19 14 9
Пресадување на матичнаците од матичната 
решетка во нуклеусите
Излегување на матицата

05.05.19 17 16
Попладне контрола на излезените матици и 
вадење на матичните носачи и основи

18.05.19 28
Претпладне - контрола на оплодените матици 
и нивно бележење. Ставање во кафез со пчели 
придружнички



Оваа презентација е изработена во рамки на проектот „КРАЛИЦАТА МАЈКА-МАТИЦА“, кој се
спроведува во рамки на Регионалната програма за локална демократија во Западен Балкан
(ReLOaD), којашто е финансирана од Европската унија (ЕУ), а спроведувана од Програмата за
развој на Обединетите нации (УНДП). За содржината на оваа презентација, како и наодите што
се изнесени во неа одговорно е исклучиво Здружението на производители на органска храна
Органо-Логистик од Струмица и не значи дека ги отсликува ставовите на Европската унија (ЕУ)
или на Програмата за развој на Обединетите нации (УНДП).



БЛАГОДАРАМ НА ВНИМАНИЕТО

ПРОИЗВОДСТВО НА МАТИЦИ ПО

ИНОВАТИВНИ МЕТОДИ
Ѓорги Андонов

Проектот КРАЛИЦАТА МАЈКА-МАТИЦА се спроведува во рамките на Регионалната 
програма за локална демократија во Западен Балкан (ReLOaD), финансирана од 

Европската унија, а спроведувана од Програмата за развој на Обединетите нации (УНДП)


